Задания для муниципального этапа республиканской олимпиады школьников по чувашскому языку и литературе.

2020/2021 учебный год. 7 класс

Время проведения – 150 минут

Максимальный балл – 50
Текста вулӑр та ӗҫсене тӑвӑр.

(1)„Юман ташши“ – хăйне кура тĕлĕнтермĕш, анчах ачасем ку ташша ташлама юманлăха шала кĕмен, уçланкăри е вăрман хĕрринчи чи ватă юман тавра çаврăннă. 

(2)Ватă юман тавра васкамасăр ташласа çаврăнсан юнашарти мăшăр юман патне куçнă вĕсем. (3)Ташшăн малтанхи сыпăкĕ „Уй варринче ...“ юрă кĕввипе ерипен пулса пынă та лăпкă утта куçнă, çапах мăшăр юман тĕлĕнче ташă хăвăртланнă. 

(4)Ватă юман – ..., пысăк юман – атте, хунав юман – ача юман. (5)Чăваш ачисем хунав юман урлă сике-сике каçнă. (6)Ку та „юман ташшиех“ пулнă-ха, анчах ăна „упа ташши“ те тенĕ. 

(7)Юманăн ÿчĕ хытă та, чунĕ çемçе. (8)Ун мĕлкине путсĕр канма ларсан тепĕр çулĕнче юман хăрать тет. Усал çын таптанине те чăтаймасть иккен мăнтарăн... (Г. Волков.)

1. 3-мĕш предложенире нумай пăнчă вырăнне мĕнле сăмах е сăмах майлашăвĕ çырмалла? Сăмаха (е сăмах майлашăвне) çырăр та вырăсла куçарăр. (Пĕтĕмпе – 5 балл)
2. 4-мĕш предложенире нумай пăнчă вырăнне мĕнле сăмах çырмалла? Хĕрарăма юманпа танлаштараççĕ-и? Чăваш халăх сăмахлăхĕнче аннене кампа танлаштараççĕ? (Пĕтĕмпе – 5 балл)
3. Текстран антоним пулакан сăмахсене çырса илĕр. (Пĕтĕмпе – 5 балл)
4. Хăвăртланнă сăмаха (3-мĕш предложени) тытăмĕ енчен (сăмах тĕпне, тымарне, сăмах тăвакан е улăштаракан аффикса палăртса) тишкерĕр.
5. Ташă сăмаха сăпат тăрăх вĕçлесе çырăр. (Пĕтĕмпе – 5 балл)
6. Ваттисен сăмахĕсене вĕçлĕр. (Пĕтĕмпе – 5 балл)
Çамрăк хулă авăнать, ... .

Уй куҫлӑ, ... .

Вӑрман пек пуянни ҫук, ... . 

Пӗри вӑрмана, ... . 

Вӑрмана вутӑ турттармаҫҫӗ, ... .

7. Юман сӑмахпа 5 сӑмах майлашӑвӗ ҫырӑр, юман сӑмах пӑхӑнакан (ӑнлантаракан) сӑмах пултӑр, вырӑсла куҫарӑр. (Пĕтĕмпе – 5 балл)
8. Тупсăмне пĕлĕр. (Пĕтĕмпе – 5 балл)
Кунĕн-çĕрĕн эп çывăратăп

Ăшă кăмака пулсан.

Вĕçен кайăк эп пулатăп

Сас палли улăштарсан.
9. Сăвă çаврине вырăсла куçарăр. (Пĕтĕмпе – 5 балл)
Ешĕл курăк хушшинче
Сап-сарă чечек ÿсет,

Аслă Силпи ялĕнче

Нарспи ятлă хĕр ÿсет.(К.Иванов.)
10. Хăвăр класри ачаран интервью илме 10 ыйту хатĕрлĕр. (Пĕтĕмпе – 5 балл)
Задания для муниципального этапа республиканской олимпиады школьников по чувашскому языку и литературе.

2020/2021 учебный год. 8 класс

Время проведения – 150 минут

Максимальный балл – 50

Текста вулӑр та ӗҫсене тӑвӑр.

Ĕлĕк-авал пĕр ватă пахчаçă ывăлĕсемпе пурăннă. Пурнăç çăмăл пулмасан та ашшĕ пур чух аптраман ачисем. Ашшĕсĕр тăрса юлсан вĕсем пуçне кăна мар, аллине те усасран хăранă старик. Ачисене пахча ĕçне пĕчĕкренех вĕрентменшĕн ÿкĕннĕ.

Пĕррехинче, сывлăхĕ хавшаса çитсен, пахчаçă ывăлĕсене чĕннĕ: 

– Ачамсем, эпĕ вилсен пехиллесе хăварнă япалана улма пахчинче пурте пĕрле тăрăшса шырăр. Пĕрле шырасан çеç ăна тупма пултаратăр.

Ачисем пахчана ылтăн-кĕмĕл пытарса хăварнă пулĕ тесе шутланă. Ашшĕ вилсен вĕсем пĕтĕм пахчине чакаласа пĕтернĕ. Кăпкалатман пĕр вырăн хăварман. Вара çĕр лайăх çемçелнĕ те, пахча çимĕç ĕлĕкхинчен нумай тухăçлăрах пула пуçланă. Пурнăçĕ те ерипен юсанса пынă. Çапла вара, çичĕ ывăл ашшĕ пехиллесе хăварнă мула тăрăшса шырани харама кайман. Вĕсем ашшĕнчен юлнă пуянлăха тупнă-тупнах. Ку пуянлăх – пĕрлешÿллĕ вăй, мул вара – тăрăшса ĕçлени.
1. Текстăн авторне палăртăр. (Пĕтĕмпе – 5 балл)
2. Атте сăмаха падеж тăрăх вĕçлĕр. (Пĕтĕмпе – 5 балл)
3. Тĕрĕк чĕлхисенчи бакча сăмах мĕне пĕлтерет? Текстра çав сăмахпа çыхăннă сăмахсем е сăмах майлашăвĕсем пур-и? Çырăр та вырăсла куçарăр. (Пĕтĕмпе – 5 балл)
4. Тухăçлăрах сăмаха тытăмĕ енчен (сăмах тĕпне, тымарне, сăмах тăвакан е улăштаракан аффикса палăртса) тишкерĕр. Сăмах улăштаракан аффикс мĕнле категори аффиксĕ пулнине палртма ан манăр, сăмахран, пару падежĕн аффиксĕ, нумайлă хисеп аффиксĕ т.ыт.те. (Пĕтĕмпе – 5 балл)
5. Пĕрремĕш абзацра чи анлă ят сăмах майлашăвĕ тупса çырăр, тĕп компоненчĕпе пăхăнаканнине палăртăр. (Пĕтĕмпе – 5 балл)
6. Ваттисен сăмахĕсене вĕçлĕр. (Пĕтĕмпе – 5 балл)
Улми йывăççинчен ... .

Телей пан улми мар, ….

Хĕрлĕ пан улмин ….

Пансем валли – пан улми, ….

Ĕçчене – пĕр сăмах, ….

7. «Судра» комедие кам çырнă? (Пĕтĕмпе – 5 балл)
8. Тăван çĕр-шывăн аслă вăрçинче пулнă чăваш çыравçисен хушамачĕсемпе инициалĕсене (5-рен кая мар) çырса тухăр. (Пĕтĕмпе – 5 балл)
9. Чăвашларан вырăсла куçарăр. (Пĕтĕмпе – 5 балл)
Çакă çутă тĕнчере

Вăйли çук та этемре:

Шывсем çинче, çĕр çинче

 Хуçа пулса вăл тăрать. (К. Иванов.)
10. Хăвăр юратнă юрăçран (артистран) интервью илме 10 ыйту хатĕрлĕр. (Пĕтĕмпе – 5 балл)
Задания для муниципального этапа республиканской олимпиады школьников по чувашскому языку и литературе.

2020/2021 учебный год. 9 класс

Время проведения – 180 минут

Максимальный балл – 50 

Текста вулӑр та ӗҫсене тӑвӑр.

Инçе çула тухиччен Шуршăла кайса килем. Шуршăл – çăлтăр тупнă каччă ялĕ. Шуршăл хăй те çăлтăрлă ял. Шуршăл – маншăн тăван ялах. Шуршăл маншăн – ылтăн сăпка. 

...Тăван кĕтесе, тăван аннÿне, тăван пĕлĕте, тăван сăмаха юратмасăр тĕнче уçлăхне вĕçсе каяймăн. Пăлтăр алăкĕ çумĕнчи хурăнтан тăван çĕре юратма пуçлатăн. Вырăс халăхĕн çак каларăшĕ тарăн пĕлтерĕшлĕ пек туйăнать. Вăл чăваша та, чукчăна та, грузина та, эвенка та, калмăка та, кăркăса та пĕр пекех пырса тивет. 

„Аçу-аннÿ сăмахне нихăçан та ан ман“, – тенĕ амăшĕ çăлтăр патне вĕçме хатĕрленекен хура куçлă ывăлне. Ку пиле манман-ши ыттисен ачисем?

Аннÿ чĕлхи санăн чĕлху пултăр, аннÿ сăмахĕ чĕре варрине юлтăр. Çерçи ăмăрт кайăк мар та, анчах пур пĕрех хăй чĕлхипе чĕвĕлтетет. 

Тăван ялу – тăван йăву. Кирек ăçта кайсан та асăнтан ан тухтăр çара уран чупнă урам. Сала кайăкĕн те хăйĕн йăви пур, тăманан та хăйĕн йăли пур. Çавна авс тумасăр ăмăрт кайăк пулаймăн.

...Кил вăйĕ виçесĕр пысăк. Ун хăвачĕ асамлă та вăйлă. Кил – тăван çĕр-шывăн чи хаклă, чи çывăх кĕтесĕ. Ылтăн сăпкан ылтăн пĕкечи. Ылтăн пĕкечен ылтăн вăчăри. Ылтăн вăчăран ылтăн унки...

Шуршăл та Андрияншăн çавах. Пирĕншĕн те çаплах. Мĕншĕн тесен халăха чапа кăларнă çын – кирек камшăн та чи çывăх тăван вырăнне. (Г. Волков.)

1. Текстра мĕнле Андриян çинчен сăмах пырать? Ятне, ашшĕ ятне, хушаматне тулли çырăр. Вăл чăваш халăхне мĕнпе чапа кăларнă? (Пĕтĕмпе – 5 балл)
2. Текстран кайăк ячĕсене çырса илĕр, вырăсла куçарăр. Кайăк ячĕсенчен хăшĕ диалект чĕлхинчен литература чĕлхине кĕнĕ-ши? (Пĕтĕмпе – 5 балл)
3. Пуçлатăн сăмаха тытăмĕ енчен (сăмах тĕпне, тымарне, сăмах тăвакан е улăштаракан аффикса палăртса) тишкерĕр. Сăмах улăштаракан аффикс мĕнле категори аффиксĕ пулнине палртма ан манăр, сăмахран,3-мĕш сăпат аффиксĕ, нумайлă хисеп аффиксĕ т.ыт.те. (Пĕтĕмпе – 5 балл)
4. Аннÿ сăмаха падеж тăрăх вĕçлĕр. (Пĕтĕмпе – 5 балл)
5. Текстран пĕр йышши членлă предложенисене çырса илĕр, пĕр йышши членсем предложенин мĕнле членĕ пулнине аялтан туртса паллă тăвăр. (Пĕтĕмпе – 5 балл)
6. Ваттисен сăмахĕсене вĕçлĕр. (Пĕтĕмпе – 5 балл)
Килте мĕнле, ... .

Килти пăхăр ютри ... .

Килти сăмаха яла ан кăлар, ... .

Ял куçлă та, ... . 

Ялта çерçи ... . 

7. Çак сăвă йĕркисене кам çырнă? Сăвă авторне, ятне, виçине палăртăр. (Пĕтĕмпе – 5 балл)
Вĕçсĕр-хĕрсĕр тинĕсĕм, 

Хуп-хуран, сип-симĕсĕн,

Кăпăк тумлăн, хумлăн-хумлăн

Çырана çапса, хăюллăн

Хумлă сулнăксемпе  сулăн,

Хумлă кăпăкпа вĕре.

8. Тăван çĕр-шывăн аслă вăрçинче пулнă чăваш çыравçисен хушамачĕсемпе инициалĕсене (5-рен кая мар) çырса тухăр. (Пĕтĕмпе – 5 балл)
9. Чăвашларан вырăсла куçарăр. (Пĕтĕмпе – 5 балл)
Çакă çутă тĕнчере

Вăйли çук та этемре:

Шывсем çинче, çĕр çинче

Хуçа пулса вăл тăрать. (К. Иванов.)
10. Хăвăр юратнă çыравçăран интервью илме 10 ыйту хатĕрлĕр. (Пĕтĕмпе – 5 балл)

